
ABSTRAK 

 

Dengan semakin pesatnya kemajuan teknologi, pelbagai penyelesaian ditemui bagi menyelesaikan cabaran dalam 

konteks pengurusan maklumat. Sistem Maklumat Pengurusan adalah antara sistem berkomputer yang 

berkebolehan mengadaptasi hampir keseluruhan proses sebenar yang dapat membantu meningkatkan pengurusan 

maklumat sesebuah organisasi dengan lebih efektif dan efisien. Inisiatif bagi membangunkan aplikasi dengan 

mengautomasikan proses sistem pengurusan secara atas talian bertujuan memudahkan aliran proses permohonan 

secara keseluruhan kepada semua agensi yang terlibat. Terdapat pelbagai atribut yang secara umumnya tidak 

terdapat di dalam proses manual seperti kemudahan log-masuk pelbagai peranan. Ia juga mempunyai kemudahan 

akses pentadbir di mana melaluinya, pentadbir dapat memantau dan mengkonfigurasi tetapan asas bagi 

keseluruhan sistem. Projek ini mengautomasikan proses, menyeragamkan formula kiraan dan mempercepatkan 

prosidur tuntutan kewangan. Oleh itu, sistem aplikasi ini dijangka dapat memberi manfaat kepada 6364 agensi 

selaras dengan objektif Bahagian Pengurusan Maklumat (BPM) iaitu menyediakan sistem aplikasi Teknologi 

Maklumat dan Komunikasi (ICT) dan merealisasikan keperluan dan peluang. 

 

 

1 PENGENALAN 

 

Pengurusan permohonan Majlis Rasmi kerajaan dan tuntutan kos keseluruhan program 

yang dikendalikan oleh Bahagian Kewangan (BKew) dan digunakan oleh semua agensi-agensi 

dibawah Kementerian Pendidikan Malaysia (KPM) amat memerlukan satu sistem pengurusan 

atas talian yang sistematik dan efektif dalam menguruskan proses permohonan hingga 

kelulusan yang tertakluk kepada syarat-syarat tertentu berdasarkan Arahan Perbendaharaan. Ia 

juga dibangunkan bagi menggantikan prosidur kerja manual dengan mewujudkan satu 

pangkalan data berpusat dan memaksimakan penggunaan kemudahan rangkaian KPMNet 

sedia ada secara intranet kerana mengambil kira maklumat berkaitan kewangan adalah sensitif 

dan sulit.  

 

Selaras dengan Pelan Strategik The Malaysian Administrative Modernisation and 

Management Planning Unit (MAMPU) 2013-2015 dalam memanfaatkan ICT dalam sistem 

penyampaian perkhidmatan selaras dengan strategi pemerkasaan penggunaan ICT untuk 

meningkatkan kecekapan dan keberkesanan dalam sistem penyampaian Perkhidmatan Awam, 

antara tindakan yang perlu diambil adalah ‘Paperless Government’ dalam setiap pembangunan 

sistem dan sekali gus akan memberi manfaat kepada kakitangan BKew dan Pusat 

Tanggungjawab (PTJ) dalam menguruskan proses keseluruhan majlis rasmi ini dengan lebih 

cekap dan berkesan. 

 

 

2 PENYATAAN MASALAH 

 

Hasil dari pemerhatian yang dijalankan, didapati terdapat beberapa isu yang dikenalpasti 

antaranya: 

 

i. Proses permohonan manual – Prosidur dan proses kerja secara manual. 

 

ii. Masa yang lama untuk memproses kelulusan - Proses kelulusan manual mengambil 

masa yang lama antara satu hingga dua bulan bermula dari proses permohonan, proses 

penghantaran dokumen lengkap yang difakskan kepada BKew sehingga ke peringkat 

proses kelulusan. Antara faktor lain adalah apabila proses-proses utama tidak 

diautomasikan antaranya aliran proses dan jadual peserta. 

 

iii. Penyimpanan dan capaian rekod yang tidak sistematik - Disebabkan data diuruskan 

oleh agensi masing-masing, penyimpanan serta capaian rekod adalah tidak 

bersistematik dan terasing kerana data tidak berada di dalam satu pusat data dan ia amat 

menyukarkan proses pengurusan secara keseluruhan. 

 

iv. Tiada laporan - Tiada sebarang statistik keseluruhan secara rasmi dikeluarkan 

berdasarkan laporan bulanan atau tahunan.  

 

 

3 OBJEKTIF KAJIAN 

 

Membina sebuah Sistem Aplikasi Pengurusan Majlis Rasmi (SPMR) yang memfokus kepada:  

 

i. Membangunkan sistem aplikasi atas talian secara web-based. 

ii. Mengautomasikan proses permohonan dari dua bulan kepada 14 hari tempoh maksima 

proses kelulusan selesai dengan mengambil kira kemungkinan proses kuiri permohonan 

serta mengautomasikan aliran proses dan jadual peserta. 

 

iii. Mengautomasikan penyimpanan data dan capaian rekod dalam satu pusat data. 

 

iv. Menyediakan modul laporan bagi peranan penyemak hingga pelulus. 

 

 

4 METOD KAJIAN 

 

Bagi proses pembangunan SPMR yang berasaskan web, pendekatan metodologi 

kejuruteraan perisian Air Terjun digunakan sebagai garis panduan untuk merealisasikan projek 

ini. Setiap aktiviti pembangunan sistem akan dilaksanakan secara berfasa mengikut kaedah 

metodologi ini kerana ia dapat menjimatkan masa pembangunan projek dimana setiap output 

dari fasa sebelumnya merupakan input kepada fasa seterusnya. 

 

Menurut McConnel (1996) yang mengadaptasikan model asal Air Terjun Royce (1970), 

metodologi Air Terjun (modified waterfalls) terdiri dari lima fasa utama iaitu Perancangan, 

Analisa, Rekabentuk, Implementasi dan Sokongan seperti pada Rajah 1. Metodologi ini 

bersifat interaktif di mana fasa-fasa yang terlibat boleh berulang sehingga sistem yang 

dibangunkan memenuhi kehendak dan keperluan pengguna serta menepati objektif yang telah 

dikenalpasti. 

 

Metodologi ini bersesuaian dengan pembangunan SPMR memandangkan BPM dan 

BKew akan bersidang bersama Jawatankuasa Projek terlebih dahulu dan kedua-dua pihak perlu 

bersetuju mengenai perancangan aktiviti di dalam fasa-fasa ini kerana nature metodologi ini 

adalah lebih terarah. Dengan adanya komunikasi yang jelas dan dengan dokumentasi rujukan 

yang lengkap, perjalanan projek akan menjadi lebih mudah untuk dijangka memandangkan 

skop menyeluruh telah diketahui terlebih dahulu. Selain itu juga, sepanjang proses 

pembangunan, penglibatan pasukan pembangun misalnya menyambung tugasan pembangun 

lain tidak terlalu kompleks kerana ia bergantung kepada fasa aktif projek tersebut. Sebagai 

contoh, System Analyst dapat mengikuti perkembangan dan dapat menyediakan dokumen 

secara seiring sementara pasukan pembangun meneruskan tugasan. Penyemak juga boleh 

Cop
yri

gh
t@

FTSM



PTA-FTSM-2017-130 

 

 

 

menyediakan skrip dari dokumentasi keperluan sementara proses pembangunan masih 

berjalan. Ia juga memberi kelebihan kepada pasukan pembangun kerana campur tangan 

pengguna adalah tidak dibenarkan selepas fasa requirement. Akhir sekali, aplikasi ini dapat 

direkabentuk sepenuhnya dan dengan lebih berhati-hati berdasarkan kepada kefahaman yang 

menyeluruh dan ini akan menghasilkan penyediaan rekabentuk aplikasi yang baik apabila 

kurangnya piecemeal effect, iaitu fenomena pembangunan yang berlaku apabila code ditambah 

pada aplikasi dimana kemungkinan ianya perlu atau tidak perlu dimasukkan. 

  

 

 

 

 

 

 

 

Rajah 1 : Metodologi Air Terjun  (modified waterfalls) McConnel (1996) 

 

4.1 Fasa Perancangan  

Pembangunan sistem ini bermula dengan membuat pertimbangan berdasarkan kepada 

keperluan semasa dan objektif yang ditetapkan. Bagi mendapatkan maklumat yang diperlukan 

dalam pembangunan ini, beberapa kaedah telah dilaksanakan antaranya melalui pemerhatian, 

pernyataan masalah dan menganalisa proses sedia ada di BKew.  

 

4.2 Fasa Analisa  

 Beberapa analisa dilakukan terhadap maklumat yang diperolehi melalui fasa pertama 

antaranya objektif, spesifikasi dan keperluan sistem yang dikenalpasti. 

 

4.3 Fasa Rekabentuk  

Fasa ini amat membantu dalam menentukan perkakasan dan perisian yang diperlukan dalam 

menentukan gambaran keseluruhan seni bina sistem, penstrukturan data dan antara muka. Bagi 

membangunkan sistem ini, pangkalan data menggunakan Oracle 11G manakala antaramuka 

sistem ini dibangunkan menggunakan bahasa pengaturcaraan ColdFusion. Ia akan 

memudahkan pengaturcaraan pada fasa seterusnya. 

 

PERANCANG
AN 

ANALISA 

REKABENTU
K 

IMPLIMENTA
SI 

SOKONGAN 

4.4 Fasa Implementasi  

Fasa ini menekankan skop sistem pada server dan client disamping ujian dan penyelenggaraan 

yang dilaksanakan bertujuan memastikan kemampuan sistem tersebut mencapai tahap yang 

diperlukan. SPMR dibangunkan secara ‘web-based’ dalam rangkaian Intranet KPMNet di 

mana pelayan pangkalan data dan aplikasi ditempatkan di Bahagian Pengurusan Maklumat 

(BPM).  

 

Bagi proses pembangunan sistem, spesifikasi yang diperlukan adalah: 

 

1. Sistem Pengoperasian: Windows 

2. Pelayar Web: Internet Explorer 

3. Pangkalan Data -  Oracle 11G 

4. Bahasa Pengaturcaraan – ColdFusion, HTML, CSS, Javascript 

5. Dokumen sokongan yang berkaitan – Pekeliling Perbendaharaan dan Arahan Pegawai 

Pengawal (Lampiran C).  

 

4.5 Fasa Sokongan  

Fasa ini melibatkan perlaksanaan, sesi pembentangan dan pemantauan pembangunan sistem 

dalam mendapatkan maklumbalas pengguna dan juga mengambil kira keperluan baru terhadap 

sistem yang telah dibangunkan. 

 

 

5 HASIL KAJIAN 

 

Bahagian ini membincangkan hasil daripada proses pembangunan SPMR. Penerangan yang 

mendalam tentang spesifikasi rekabentuk dan keperluan sistem. Fasa rekabentuk merupakan 

fasa yang penting dalam pembangunan projek kerana ia bertindak sebagai garis panduan dalam 

pembangunan sistem ini. Hasilnya adalah sistem aplikasi SPMR yang berjaya dibangunkan 

berpandukan garis panduan yang dirancang dalam fasa perancangan, analisa, rekabentuk, 

implimentasi dan sokongan. Rajah 2 memaparkan antaramuka log masuk di mana pengguna 

perlu memasukkan ID dan kata laluan. 

 

Cop
yri

gh
t@

FTSM



PTA-FTSM-2017-130 

 

 

 

 
Rajah 2 Antaramuka Log Masuk 

 

 

  

Rajah 3 memaparkan antaramuka utama pengguna berdaftar. Sebaik sahaja pengguna 

log masuk ke SPMR, pengguna akan dapat melihat pekeliling perbendaharaan dan surat-surat 

berkaitan. 

 

 

  

 
 

Rajah 3 Antaramuka Utama Pengguna Berdaftar 

 

 

Rajah 4 memaparkan senarai menu yang boleh diakses oleh pengguna berdaftar. Rajah 

5 hingga 8 menunjukkan proses untuk membuat permohonan baru. Pengguna perlu mengisi 

maklumat dengan tepat melalui borang atas talian yang disediakan. 

Rajah 4 Senarai Menu 

 

 

 

 
 

Rajah 5 Pengurusan Permohonan 

Rajah 6 Borang Permohonan 

 

 
 

Rajah 7 Medan Input 

Rajah 8 Jadual Peserta 

 

 

Rajah 9 menunjukkan status senarai permohonan yang boleh disemak pengguna. Rajah 

10 hingga 12 pula menunjukkan jenis-jenis laporan yang boleh dihasilkan oleh SPMR. 

 

 

 
Rajah 9 Senarai Permohonan 

Rajah 10 Laporan Maklumat Permohonan 

 

 

 

 
Rajah 11 Laporan Keseluruhan 

Rajah 12 Laporan Bulanan – Carta Pai 

 

 

6 KESIMPULAN 

 

Secara keseluruhannya, projek yang dihasilkan ini diharap dapat memenuhi kehendak 

pembangunan seperti yang dirancangkan. Bagi memantapkan lagi sistem ini, ia harus dikaji 

dari masa ke semasa untuk meningkatkan kualiti dan konsistensi agar ia dapat digunakan bagi 

tempoh masa yang panjang. Pengurusan rekod yang lebih efisien amat membantu dalam 

meningkatkan pengurusan pentadbiran di setiap agensi dengan lebih berkesan. Walaupun 

pembangunan sistem ini agak mencabar, ia diharap dapat meningkatkan lagi pengetahuan dan 

pengalaman di masa akan datang. Diharapkan SPMR dapat memberi manfaat kepada setiap 

agensi yang terlibat.  

